
				এই পাতাটির মুদ্রণ সংশোধন করা প্রয়োজন। 
8br>
বাংলাদেশের স্বাধীনতা যুদ্ধ দলিলপত্র : অষ্টম খন্ড
সেবাই ছিল অধ্যাপক শামসুদ্দিন আহমদের প্রধান ও প্রথম ধর্ম। তাই সেবা করতেই তিনি জীবন বিলিয়ে দিলেন। আজীবন সেবাধর্মী ডাঃ শামসুদিন ছিলেন গঠনমূলক কাজে পারদশী ও অভিজ্ঞ। তরুণ ডাক্তার হিসাবেই তিনি ছিলেন পূর্ব পাকিস্তান মেডিক্যাল এসোসিয়েশনের সাধারণ সম্পাদক। অফুরন্ত ক্ষমতাসম্পন্ন ডাঃ শামসুদ্দিন মেডিক্যাল সার্ভিস এসোসিয়েশনের মৃতপ্রায় প্রতিষ্ঠানকে শক্তিশালী করে তোলেন। তিনি ছিলেন একজন বিশিষ্ট চিন্তাবিদ ও সংগঠক। তিনি বহু জনকল্যাণকর প্রতিষ্ঠানের প্রতিষ্ঠাতা। তিনিই প্রতিষ্ঠা করেন পাকিস্তান এ্যাম্বুলেন্স কোর।
“আমার যেটুক সাধ্য করিব তা আমি।”
১৯৬৪ সালে তিনি প্রতিষ্ঠা করেন জালালাবাদ অন্ধ-কল্যাণ সমিতি। “অন্ধজনে দেহ আলো” এ মূল মন্ত্র নিয়ে এ সমিতির উদ্যোগে সিলেট, মৌলভীবাজার, শ্রীমংগল, হবিগঞ্জ, কুমিল্লা ও নোয়াখালীতে এ পর্যন্ত ১৪টি অন্ধ চিকিৎসা শিবিরের মাধ্যমে কয়েক হাজার রোগীকে দৃষ্টিশক্তি ফিরিয়ে দেয়া হয়েছে। দক্ষিণ-পূর্ব এশিয়াব্যাপী এ প্রতিষ্ঠানের সুনাম বিস্তৃত।
ডাঃ শামসুদ্দিন আহমদের আর একটি কীর্তি হলো সিলেট যক্ষা নিবারণী সমিতি। এর মাধ্যমে বহু দুরারোগ্য যক্ষ্মা রোগীকে চিকিৎসা করা হয়ে থাকে। তিনি আরও প্রতিষ্ঠা করেছিলেন রক্তচাপ ও বহুমূত্র রোগ নিরোধ কেন্দ্র। বহু লোকও এর মাধ্যমে উপকৃত হয়েছে।

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ১৮:৩৭টার সময়, ২১ জুলাই ২০১৬ তারিখে।
	বিষয়বস্তু CC BY-SA 4.0-এর আওতায় প্রকাশিত যদি না অন্য কিছু নির্ধারিত থাকে।

